
Аңдатпа
Бұл мақалада Қазақстан Республикасындағы жеке құқық мәселесі қарастырылады. Сонымен қатар құқықтық салада құқықтық салада жария құқықпен бірге жеке құқықта қолданылатын дуализмде кездесетіндігі баяндалады. 

Аннотация
В этой статье рассматривает проблему частного права в Республике Казахстан. В правовой отрасли встречается правовой дуализм, где  с публичным правом применяется частное право. 

Аbstract
The presented article is devoted to the problems of the Private Law of the Republic of  Kazakhstan. The legal branch has the dual character where along with the Public Law exists Private Law. 
Key words: dualism, private law, system, market, new democracy
 Қазақстандағы экономикалық және құқықтық қатынастардың ары қарай дамуы құқықтың теориялық мәселелерін шешпей жүрмейтіндігі бәрімізге мәлім.

Кәзіргі таңда шешілмей келе жатқан сауалдардың бірі – құқық құрылымы және оның басқа салаларымен байланысы мен ара-қатынасы болып тұр. Тағы бір көңіл аударар нәрсе құқық жүйесінде – жеке құқықты ашу, сондай-ақ  жария құқық пен жеке құқық ара қатынасын анықтау. Шындығына келгенде бұл мәселе кеңестік заң әдебиеттерінде қарастырылмаған, бұл тұрғыда керісінше В.И. Лениннің сөзімен айтқанда: «Біз жекелікті мойындамаймыз, біздегі шаруашылық саласының барлығы жариялы – құқықтық, жеке емес» – делінген  болатын. Бұндай мәселені әдебиеттерде дуализм мәселесі ретінде де қарастырады. Заңда екі құбылыс бірге жүреді, олар: құқық дуализмі, яғни құқықты жария және жеке деп қарастыратын түсінік, сондай-ақ жеке құқық дуализмі, мұндағы жеке құқықты: азаматтық және саудалық деп бөлінеді [1]. 
Бұл мәселені тарихқа көз жібертсек, Римде құқықты жария және жеке деп екі салаға бөлгенін білеміз. Жария және жеке  құқықтардың  классикалық ара жігін В.И. Ленинге қарағанда, Ульпиан былайша ашып көрсетеді:  жария құқық дегеніміз рим мемлекетінің құқықтық мәртебесіне қатысты, ал жеке құқық болса жекелеген адамның мүддесіне сай келеді. Құқықты жеке және жария деп бөлу бірқатар елдерде, айталық, Францияда, Германияда және басқаларында кездеседі. Бірақ мұндай бөлуді ағылшын құқығынан кездестіре алмаймыз. Олар құқықты  «Жалпы құқыққа» және «Әділдік құқығына» деп бөледі [2].
Бұдан көретініміз, құқықты жеке  және жария деп бөлу сонау Рим заманынан келе жатқанын және содан бері құқық жүйелерінде өткір дискуссияның тақырыбы екендігі байқатса керек.

Сонымен бұл мәселеге, нақтырақ тоқталар болсақ, кәзіргі жаңа кезеңде құқықты жария және жеке деп екіге бөледі. Осыған қатысты әлемдік ғылыми – тәжірибе негізінен 3 көзқарас қалыптасқан, соларға қысқаша тоқтала кетсек:

Жеке құқық ұлттық құқықтың бөлігін құрайды және құқық ретінде мүлдем қарастырылмайды, сонымен бірге азаматтық құқық жүйесіне жатады. Бұл тұжырым алғашқы рет 1926 жылы И.С. Перетерскийдің еңбегінде аталып өткен болатын. Жеке құқық халықаралық құқықтың құрылымы, интернационалдық бағытты ұстайды дейді. Бұл көзқарасты С.Б. Крылов пен В.Э. Грабарь ұстанған.

Жеке құқық азаматтық құқықтың арнайы салаларының бірін құрайды, бірақ негізінен жария құқықпен тығыз байланысты.

Осындай мәселелерге қатысты Ғ. Төлеуғалиевтің пікірі бойынша: «Қазақстан Республикасының кәзіргі құқық жүйесі жария және жеке деп бөлінбейді. Біздің ұлттық азаматтық құқық тек өзіне ғана тән және белгілі бір ерекшеліктері бар институттардың аясында қалыптасты дей аламыз». Біздіңше алғашқы екі көзқарас пен Ғ. Төлеуғалиевтің пікіріне қарағанда, екі құқықтың ішкі байланысын білдіретін, сонғы (үшінші) бағыт шындыққа жақынырақ. Мысалы халықаралық жүйе тұрғысынан қарасақ,  жария құқық негізінен халықаралық өзара қарым – қатынастарды реттейтін болып көрінеді [3].

Халықаралық жеке құқық шетел элементерімен байланысты азаматтық қатынастарды реттейді. Жеке құқық мемлекет ішіндегі құқықтың бір бөлігі болып табылады және өзіндік реттеу әдісі мен өзіндік бағыты бар, мемлекет ішіндегі саласы бола тұра, өзінің алатын жеке орны бар.

Халықаралық және ішкі мемлекет құқығының салыстырмалы түрі туралы проблемаларды алып қарағанда, басты назарды мыныған аудару қажет деп ойлаймыз:

Халықаралық ішкі мемлекет құқығының өзара қарым-қатынасын айқындау;

 Халықаралық құқықтың жекелеген нормалары мен ішкі мемлекет құқығының кейбір нормаларының заңды күші бөлек, басқаша айтқанда, халықаралық құқық нормаларының мемлекет құқық нормаларынан қарағанда мемлекеттің шегінен тыс жерде қолданылуы.

 Ішкі мемлекеттік және халықаралық құқық, құқықтың жеке ара саласы бола ма, әлде басқа да басымдықтар бар ма?  деген мәселелер. Егер бұларға дұрыс назар аудара білсек келесі ұғымды шығаруға болады: халықаралық және ұлттық құқық - өз алдына екі айрықша құқық жүйесі. Олар бір – бірімен тығыз қатынаста және бір – біріне ықпал етеді.

Сонымен, өз зертеуімізге қатысты кейбір тұжырымдар жасайтын болсақ жария құқық пен жеке құқық шындығында кездесетін құбылыс. Қалай дегеннің өзінде, мәселен бөлуді жоққа шығарсақ, құқық жағынан келгенде бұл феноменге қатысты айту қиынға соғады.

Жария құқық – мемлекеттік биліктің құқықтық саласы, бұндағы негізгі қатынас билеушілер мен «қаластындағылар» арасында болып тұр, яғни бұл жалпы мемлекеттік мінезді (сипатты) құрайды.

Жеке – бөлек субъектілердің еркіне қатысты негізделген құқық саласы. Бұндағы субъектілердің қарым қатынасы теңдік тұрғыда жүзеге асырылады. Бұл зерттеуге қорытынды ретінде тұжырымдайтын болсақ, келесі мағлұматтарды айтуға болады: заң саласында құқық дуализмы шындығына келгенде кездеседі. Құқықты жария және жеке деп бөлу – құқықтық бөлудің тереңдетілген, фундаментальды құбылысы болып табылады [4]. 
Жария құқыққа – мемлекеттік және әкімшілік құқық жатса, жеке құқыққа – азаматтық құқық кіреді. Бұдан шығатын қорытынды жеке құқыққа: азаматтықтан басқа, отбасылық, еңбектік халықаралық жеке құқық негізін құрайды. Жеке құқықтың базалық саласы Қазақстанның нарықтық қатынасының дамуына қанша заман өтсе де азаматтық құқық қала береді. Сондықтан «азаматтық құқық»  пен  «жеке құқық» терминінің синонимі ретінде қарауымыз тиіс. Азаматтық құқықтың әртүрлі жүйелерінің арасында белгілі бір дәрежеде ұқсастығы бар, оныда ұмытпағанымыз жөн. Сондықтан әлемдік азаматтық құқықтық жүйелерде болып жатқан процестер Қазақстан Республикасының азаматтық құқық іліміне әсер тигізіп отыр. Бұл орайда «біз жаңа мемлекетті, жаңа нарықтық экономика мен жаңа демократияны көптеген өзге де жас тәуелсіз мемлекеттер осы тәрізді жолды басынан кешіп те үлгерген уақытта құру  үстіндеміз», ендеше осы бағытта әртүрлі өркениеттердің ең сонғы жетістіктерді пайдалануының маңызы зор, – деп аяқтауға тұра келеді [5]. 

